
Heis på kommunehuset 
 
 
28.05.2020 Formannskapet: 
Handsaming i møtet: 
Ordførar Knut Harald Frøland (Bl) sette fram følgjande tilleggsframlegg i forhold til rådmannen sitt 
framlegg:  
"Formannskapet ber om at det til kommunestyremøtet 11.06.2020 vert lagt inn ei vudering av TG3-
punkta i tilstandsrapporten og ei prioritering av desse." 
 
Det vart røysta over rådmannen sitt framlegg, inkludert tilleggspunktet frå Knut Harald Frøland. 
Vedteke med 8 mot 1 røyst. Lena Tveit (Bl) røysta imot.  
 
FORM- 020/2020 Vedtak: 
Alternativet med plattformheis i eksisterande heissjakt på kommunehuset vert alternativet å arbeida 
vidare med. Det vert søkt om dispensasjon frå TEK 17, fordi kommunehuset er ein arbeidsstad med 
meir enn 12 arbeidsplassar, og fordi plattformstorleiken er litt mindre enn kravet. Fordelane er at ein 
får heis til alle tre etasjane som er i bruk, og at det er det billegaste alternativet, anslått til kr 550 000. 
 
Prosjektet vert finansiert ved bruk av disposisjonsfondet. 
 
Formannskapet ber om at det til kommunestyremøtet 11.06.2020 vert lagt inn ei vudering av TG3-
punkta i tilstandsrapporten og ei prioritering av desse. 
 
 
 
 
Rådmannen sitt framlegg til vedtak: 
Alternativet med plattformheis i eksisterande heissjakt på kommunehuset vert alternativet å arbeida 
vidare med. Det vert søkt om dispensasjon frå TEK 17, fordi kommunehuset er ein arbeidsstad med 
meir enn 12 arbeidsplassar, og fordi plattformstorleiken er litt mindre enn kravet. Fordelane er at ein 
får heis til alle tre etasjane som er i bruk, og at det er det billegaste alternativet, anslått til kr 550 000. 
Prosjektet vert finansiert ved bruk av disposisjonsfondet. 
 



 
 
Kva saka gjeld: 
Kommunestyret vedtok 05.12.2019 (sak 069/2019) at administrasjonen i første halvår 2020 skal 
fremja ei sak med framlegg til montering av heis eller tilsvarande i kommunehuset på Tysse, slik at 
krav om universell utforming vert stetta.   
 
For å stetta krav om universell utforming må det vera heis mellom etasjane på kommunehuset, med  
tilrettelegg for universell tilkomst både for tilsette og besøkande. 
Eksisterande heissjakt frå 1970 er for liten til å montera fullverdig heis etter dagens krav. 
Alternativa som tidlegare har vore nemnt er ei utvendig heissjakt som tilbygg mot parkeringsplass/ 
hovudinngang eller ein form for trappeheis med plattform for rullestol. 
Eksisterande heissjakt bør og vurderast i forhold til ein rein HC løysing. 
Teknisk drift hadde ein befaring 12. mai 2020 med heisleverandør for å sjå nærare på alternativa og 
foreta ei ny vurdering. 
 
Vurderingar og konsekvensar:  
Tilbygg med utvendig heissjakt frå 1. til 2 etg vil vera det mest omfattande og mest kostbare 
alternativet. Her vart anslått ein kostnad på 1,5 mill. 
 
Løysing med trappeheis vart vurdert både for trappa i vestibyle og trappegang sørende av bygg. 
I trappa i vestibylen er det ikkje mogleg å montera heis grunna den boga utforminga. 
 
I trappegang vil det bli behov for oppdeling i fleire heisar grunna trappa si utforming. Det vil og bli 
behov for spesialtilpassa plattformar og vurdert som ei ugunstig løysing. 
 
Heissjakta som tidlegare har vore nytta til arkiv gjer moglegheit for montering av plattformheis som 
er ei mindre plasskrevjande løysing. 
Plattformheis er eit alternativ berekna for rullestolbrukarar og ikkje som ordinær persontransport. 
Løysinga krev ein utsparing på 1,5 x 1,5m grunnflate og kan plasserast innvendig i sjakta. 
Denne løysinga vil og kunna gå over 3 etasjar som gjer tilkomst til teknisk forvaltning i underetasjen. 
For å nytta plattformheis i kommunehuset må det søkjast dispensasjon frå TEK 17. Dette skuldast 
krav om max 12 arbeidsplassar i bygninga og at plattformstørrelsen fråviker litt under frå standard. 
 
Kostnadsoverslag for plattforheis i sjakt over 3 etg kr 550 000. 
 
Plattformheis i sjakt er vurdert som klart beste alternativ forutsatt at dispensasjon frå TEK 17 vert 
gjeve. 
 
Prosjektet er ikkje finansiert, og rådmannen føreslår å bruka disposisjonsfondet til dette føremålet. 
 
 
 
 
 


